Նախագիծ

«ՆՈՐ-ՆՈՐՔԻ ՈՒՍԱՆՈՂԱԿԱՆ ԱՎԱՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ
«Բաժնետիրական ընկերությունների մասին» Հայաստանի Հանրապետության օրենքի 27 հոդվածի 2-րդ մասի «ա» ենթակետին, 67-րդ և 68-րդ հոդվածներին համապատասխան՝ Հայաստանի Հանրապետության կառավարությունը որոշում է.

1. Հայաստանի Հանրապետության օրենսդրությամբ սահմանված կարգով լուծարել «Նոր-Նորքի ուսանողական ավան» փակ բաժնետիրական ընկերությունը (գտնվելու վայրը՝ քաղ. Երևան, Մոլդովական 12, պետական գրանցման համարը՝ 282.120.03514): 

2. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին` «Նոր-Նորքի ուսանողական ավան» փակ բաժնետիրական ընկերության լուծարման աշխատանքներն իրականացնելու նպատակով սույն որոշումն ուժի մեջ մտնելուց հետո 15-օրյա ժամկետում ստեղծել լուծարման հանձնաժողով՝ դրա կազմում ընդգրկելով Հայաստանի Հանրապետության ֆինանսների նախարարության (մեկ անդամ), Հայաստանի Հանրապետության արդարադատության նախարարության (մեկ անդամ), Հայաստանի Հանրապետության կրթության, գիտության, մշակույթի և սպորտի նախարարության (մեկ անդամ), Հայաստանի Հանրապետության պետական եկամուտների կոմիտեի (մեկ անդամ) և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի (երկու անդամ՝ հանձնաժողովի նախագահ և անդամ-քարտուղար) ներկայացուցիչներին:

3. Հայաստանի Հանրապետության կրթության, գիտության, մշակույթի և սպորտի նախարարին` լուծարման հանձնաժողովի ստեղծումից հետո մեկամսյա ժամկետում ապահովել «Նոր-Նորքի ուսանողական ավան» փակ բաժնետիրական ընկերության համապատասխան փաստաթղթերի և գույքի, այդ թվում՝ դրամական միջոցների, արժեթղթերի և գույքային իրավունքների հանձնումը լուծարման հանձնաժողովին: 

4. Սահմանել, որ՝
1) «Նոր-Նորքի ուսանողական ավան» փակ բաժնետիրական ընկերության լուծարման միջանկյալ հաշվեկշիռը Հայաստանի Հանրապետության կրթության, գիտության, մշակույթի և սպորտի նախարարության կողմից հաստատվելուց հետո ընկերության բաժնետոմսերի տնօրինման լիազորությունները վերապահվում են Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին, 

2) բաժնետիրական ընկերության պարտատերերի հետ հաշվարկներն ավարտելուց հետո դեբիտորական պարտքերի ստացման և այլ պահանջների իրավունքները վերապահվում են ֆինանսների նախարարությանը,

3) բաժնետիրական ընկերության պարտատերերի պահանջների բավարարումից հետո մնացած գույքի առկայության դեպքում այն հանձնվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի տնօրինությանը:

ՏԵՂԵԿԱՆՔ – ՀԻՄՆԱՎՈՐՈՒՄ
Համաձայն ՀՀ կրթության, գիտության, մշակույթի և սպորտի նախարարության կողմից ներկայացված տեղեկատվության, Երևան քաղաքի Ավան և Նոր Նորք վարչական շրջանների ընդհանուր իրավասության դատարանի 2017 թ. նոյեմբերի 21-ի թիվ ԵԱՆԴ/0117/04/17 վճռով «Նոր-Նորքի ուսանողական ավան» ՓԲԸ-ն ճանաչվել է սնանկ և ՀՀ Սնանկության դատարանի 2020 թ. փետրվարի 19-ի որոշմամբ ավարտվել է ընկերության սնանկության գործը և  կազմակերպությունը ճանաչվել է ֆինանսապես առողջացած։
«Նոր-Նորքի ուսանողական ավան» ՓԲԸ-ն իր գործունեությունն իրականացրել է ք. Երևան, Մոլդովական 12 հասցեում։ 

Համաձայն «Նոր-Նորքի ուսանողական ավան» ՓԲԸ-ի սնանկության գործով կառավարչի տրամադրած տեղեկատվության ընկերությունն ունի 2 անշարժ գույք՝ ք. Երևան, Մոլդովական 12/3 և Մոլդովական 12/4 հասցեներում՝ համապառասխանաբար 0.14856 հա և 0,4643 հա մակերեսներով, հողամասեր։ Ընկերության սնանկության հատուկ հաշվին առկա է 27,912,883 ՀՀ դրամ մնացորդային գումար։
Ընկերությունն ունի 15296,4 հազ. դրամ դեբիտորական պարտք (անհուսալի), որն առաջացել է Երևան քաղաքի Մոլդովական 29/4 և 29/5 հասցեների շենքերի բնակելի տարածքների թվով 43 ընտանիքների կողմից: 

Ընկերությունը կրեդիտորական պարտավորությունները չունի: 
ՀՀ կրթության, գիտության, մշակույթի և սպորտի նախարարությունը հաշվի այն, որ ընկերությունն այլևս չի իրականացնում իր կանոնադրական նպատակներին առնչվող որևէ գործառույթ, իսկ տնօրենը բացակայում է Հայաստանի Հանրապետությունից, նպատակահարմար չի գտնում կազմակերպության գործունեության շարունակությունը։

Հաշվի առնելով վերը նշվածը, ՀՀ կրթության, գիտության, մշակույթի և սպորտի նախարարության կողմից առաջարկվում է ընկերությունը լուծարել:
ՏԵՂԵԿԱՆՔ
ՀՀ կառավարության որոշման նախագծի ընդունման հիմնավորմանը 

ներկայացվող պահանջների վերաբերյալ
1. Իրավական ակտերի ցանկ, որոնց հիման վրա մշակվել է իրավական ակտի նախագիծը`

ՀՀ քաղաքացիական օրենսգիրք,


«Բաժնետիրական ընկերությունների մասին» ՀՀ օրենք,

2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում: 
4. Նախագծի հեղինակների (մշակողների) անունները, ինչպես նաև այն մարմինների ցանկը, ում հետ նախագիծը համաձայնեցվել է`

հեղինակ (մշակող)` Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտե

համաձայնեցվել է ՀՀ ֆինանսների, ՀՀ կրթության, գիտության, մշակույթի և սպորտի և ՀՀ արդարադատության նախարարությունների հետ:

Տ Ե Ղ Ե Կ Ա Ն Ք
««Նոր-Նորքի ուսանողական ավան» փակ բաժնետիրական ընկերությունը լուծարելու մասին» ՀՀ կառավարության որոշման նախագծի կապակցությամբ շահագրգիռ գերատեսչությունների առարկությունների և առաջարկությունների վերաբերյալ
	Առարկության,  առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ կրթության,գիտության, մշակույթի և սպորտի նախարարություն
27.05.2020թ. N01/12-1/12792-20
	Դիտողություններ և առաջարկություններ չկան
	

	ՀՀ ֆինանսների նախարարություն

30.06.2020թ. N01/11-1/9109-2020

	Դիտողություններ և առաջարկություններ չկան
	

	ՀՀ արդարադատության նախարարություն

23.07.2020թ. N01/27.4/16371-2020

	Դիտողություններ և առաջարկություններ չկան
	

	ՀՀ պետական եկամուտների կոմիտե

05.11.2020թ N01/11-1/70070-2020
	Դիտողություններ և առաջարկություններ չկան
	



